
A) Contribución da materia ó logro das competencias básicas.
As ciencias da natureza contribúen á adquisición das competencias básicas desde a organización das materias que integran a área, da súa estrutura conceptual, da metodoloxía utilizada e das actitudes e valores

que promove.

A comunicación, nos ámbitos da comprensión e expresión, tanto oral como escrita, constitúe un eixe fundamental no proceso de ensino e aprendizaxe do coñecemento científico, contribuíndo ao desenvolvemento da competencia en comunicación lingüística. 

Nesta área trátase de desenvolver a capacidade de comprensión cando se fan lecturas de textos científicos e o alumnado aprende a diferencialos doutros que non son científicos, cando se contrastan materiais escritos e audiovisuais de diferentes fontes, tanto descritivos como argumentativos, nun proceso que pasa pola identificación dos conceptos e ideas principais, a interpretación do papel que desempeñan segundo o contexto e as relacións que se establecen entre eles.

Na resolución de problemas débese estimular a lectura comprensiva a través da contextualización da situación, da identificación dos conceptos que aparecen e das relacións que se establecen entre os ditos conceptos

e os datos.

No ensino da área a expresión oral e escrita busca a coherencia e precisión no uso da linguaxe, tanto no nivel descritivo como no interpretativo. Trabállase a expresión cando se emiten hipóteses, contrástanse ideas, acláranse significados sobre conceptos ou procesos científicos en contextos diferentes, realízanse sínteses, elabóranse mapas conceptuais, extráense conclusións, realízanse informes ou organízanse debates

onde se fomenten actitudes que favorezan a mellora na expresión oral e escrita, a confianza para expresarse en público, o saber escoitar, o contrastar opinións e ter en conta as ideas dos demais.

Contribúe esta área ao desenvolvemento da competencia matemática, dado que o coñecemento científico se cuantifica grazas á linguaxe matemática. O emprego de números, símbolos, operacións e relacións entre eles forman parte da metodoloxía científica e constitúen unha base importante para a comprensión de leis e principios.

Na realización de investigacións sinxelas, traballos prácticos ou resolucións de problemas desenvólvense capacidades para identificar e manexar variables, para organizar e representar datos obtidos de maneira experimental, para a interpretación gráfica das relacións entre eles, para realizar operacións con números e

símbolos, para atopar as solucións correctas, para cuantificar as leis e principios científicos e para utilizar estratexias básicas na resolución. Nas ciencias da natureza emprégase o razoamento matemático como apoio cara a unha mellor comprensión das relacións entre conceptos.
A competencia no coñecemento e a interacción co mundo físico recae de xeito importante sobre esta área na cal o alumnado aprende os conceptos básicos que lle permitan a análise, desde diferentes eidos do coñecemento

científico, da materia, dos seres vivos, dos fenómenos naturais, das súas transformacións, dos seus efectos sobre o ambiente e a saúde, dos cambios e dos obxectos tecnolóxicos.

A área de ciencias da natureza contribúe á competencia de tratamento da información e competencia

dixital, xa que se traballan habilidades para identificar, contextualizar, relacionar e sintetizar a información

procedente de diferentes fontes e presentada en diversas linguaxes propias das tecnoloxías da información

e comunicación, como os buscadores pola internet, documentos dixitais, foros, chats, mensaxaría, xornais dixitais, revistas divulgativas na web, presentacións electrónicas e simulacións interactivas. Cando se traballa a crítica reflexiva sobre as informacións de tipo científico que achegan as tecnoloxías da información e a comunicación, foméntanse actitudes favorables ao emprego delas evitando o seu emprego indiscriminado.

Cando se apoia a aprendizaxe de modelos teóricos por medio de simulacións, cando se traballan representacións

de datos por medio de programas informáticos, cando se realizan experiencias virtuais para contrastalas

coas reais, cando se representan estruturas moleculares, atómicas, anatómicas, xeolóxicas, situacións problemáticas coa axuda dos ordenadores, desde a área estase a contribuír á competencia dixital.

En relación coa competencia social e cidadá, esta área trata de dotar o alumnado das habilidades necesarias

para comprender a problemática actual en relación coa súa persoa, co resto da sociedade e co planeta.

A aproximación do currículo á situación concreta na cal se vive facilita a participación activa do alumnado

en actividades que impliquen esa cidadanía responsable.

As ciencias da natureza contribúen a coñecer e aceptar o funcionamento do corpo, respectar as diferenzas, afianzar os hábitos de coidado e saúde corporais e ser críticos cos hábitos sociais pouco saudables e a contribuír á conservación e mellora do ambiente.

Os debates históricos sobre as diferentes concepcións dos fenómenos que afectan as persoas serven para traballar habilidades sociais relacionadas coa participación, cooperación e poñerse en lugar dos outros, aceptar diferenzas, respectar os valores, crenzas e incluso a diversidade de culturas.

A contribución da área á competencia cultural e artística. Na expresión das ideas, conceptos e principios

das ciencias da natureza empréganse, de xeito creativo, diferentes códigos artísticos para representar fenómenos ou situacións dun xeito comprensible.

Desde a área de ciencias contribúese a desenvolver esta competencia cando se promove a presentación das ideas ou traballos en formatos diversos, onde se lles deixa ás alumnas e aos alumnos a liberdade de elixir os ditos formatos estéticos e artísticos, cando se utilizan os museos de ciencias para espallar os xeitos de

pensar ou facer doutras culturas, ou nas exposicións relacionadas co ámbito científico, como medio de

coñecer, comprender e desfrutar do coñecemento científico.

O desenvolvemento da competencia de aprender a aprender desde os ámbitos científico e tecnolóxico,

nun mundo en continuo e acelerado cambio, implica espertar inquedanzas e motivacións cara á aprendizaxe permanente. Cando afloran as ideas previas do alumnado sobre os contidos científicos, favorécese esta competencia xa que se está a promover que as alumnas e os alumnos sexan conscientes do seus propios

coñecementos e limitacións. Pódese empregar a historia da ciencia para que os estudantes non caian no desánimo de estar case sempre errados nas súas concepcións, cando ata os máis grandes científicos experimentaron erros e resistencias ás novas ideas. 

B) Obxectivos xerais establecidos para cada curso / ciclo.
CIENCIAS  DA NATUREZA 1º ESO

1.  Realizar unha lectura clara e compresiva mellorando a velocidade.

2.   Explicar e interpretar, oralmente e por escrito, os fenómenos naturais, incorporando o novo vocabulario.

3.   Definir as palabras novas do vocabulario.

4.   Realizar esquemas, debuxos e gráficas de xeito claro e ordeado.

5.   Usar as unidades do S.I. de lonxitude, superficie, volume, capacidade, masa, densidade, tempo e temperatura.

6.   Medir magnitudes de masa, lonxitude, masa, volume, tempo e temperatura.

7.   Resolver problemas de densidade,  porcentaxe e distancias, poñendo os datos, magnitudes, unidades, símbolos e fórmulas.

8.   Buscar información dos medios de comunicación e recoller datos.

9.    Desenrolar hábitos saúdables de alimentación e higiene

10.  Ter máis autonomía na realización das actividades e corregir os erros.

11.  Recoñecer as principias características do Planeta Terra, atmosfera, hidrosfera e exosfera.

12   Coñecer e valorar os problemas que dificultan a vida, buscar e aplicar medidas para un desenrolo sustentable.

13.  Explicar as características dos seres vivos e a sua clasificación: vexetais e animais.

14.  Colaborar na realización das actividades prácticas, coidando, limpando e odeando o material. Anotar o material, datos e conclusións.

15.  Usar os símbolos dos elementos químicos dados e fórmulas  CO2  ,  H2O .

16.  Mostrar curiosidade e interese por resolver as actividades plantexadas, participando activamente.

CIENCIAS DA  NATUREZA  2º ESO

1.- Observar analíticamente o movemento dos corpos e os efectos das forzas.

2.- Interpretar científicamente algúns fenómenos naturais mediante conceptos básicos da teoría cinética.

3.- Utilizar os aparatos e unidades adecuadas para realizar medidas en diferentes situacións: movemento dun obxecto, forzas que afectan a un corpo e cambios de temperatura.

4.- Coñecer o concepto de enerxía, as súas propiedades, os seus tipos, as súas principias fontes e as súas transformacións e utilizalo para explicar algúns fenómenos naturais. Fomentar as actitudes ecolóxicas de aforro enerxético. 

5.- Consolidar os coñecementos sobre as propiedades básicas da materia: masa, volume, densidade, temperatura e carga eléctrica, e explicar algúns fenómenos físicos cotiáns dacordo coas ditas propiedades.

6.- Recoñecer a existencia de cambios físicos e químicos na materia e explicar estes cambios aplicando coñecementos básicos da estructura e composición da materia.

7.- Coñecer algúns fenómenos naturais como a luz, a calor, a electricidade e o magnetismo. Usar e interpretar os símbolos e fórmulas.

8.- Coñecer algúns avances técnicos (eletrónica, informática........) que fan máis cómoda a vida das persoas, e valorar os descubrimentos científicos que os fixeron posibles.

9.- Expresar correctamente coa terminoloxía adecuada as características e propiedades das rochas e minerais máis abundantes en Galicia.

10.- Recoñecer a través das súas características e propiedades algúns exemplares de minerais e rochas máis representativos de Galicia-


11.- Descubrir as principias formas da paisaxe e explicar cales foron os axentes xeolóxicos que as orixinaron.

12.- Comprender o comportamento das radiacións luminosas e sonoras ó atravesar diversos obxectos e substancias.

13.- Describir a morfoloxía e funcións do ollo e do oído como órganos receptores dos estímulos luminosos e auditivos.

 14.- Recoñecer hábitos e costumes que teñen efectos prexudiciais sobre a saúde relacionados coa luz e co son e reforzar a adquisición de hábitos de coidado e saúde corporal.

15.- Aplicación práctica dos coñecementos na resolución de exercicios e problemas da vida cotiá. Expresar as unidades correctas nas solucións.

16.- Estudiar os recursos naturais galegos: mineralóxicos, petrolóxicos, enerxéticos, agrícolas, gandeiros e de pesca ; valorar a necesidade de planificar a súa explotación para non deteriorar o medios e esquilmar as especies.

17.- Fomentar a participación nas tarefas colectivas e na elaboración de propostas así como o desenvolvemento dun pensamento crítico e tolerante.

18.- Investigar sobre as enerxías renovables e recursos naturais galegos.

C) Contidos (unidades didácticas) temporalizados por avaliacións.
CIENCIAS DA  NATUREZA  1º ESO

TEMPORALIZACIÓN

 1ª AVALIACIÓN

Temas:    1.  A Terra no Universo.     2.  Propiedades da materia.     3.  Os estados da materia. 

               4.  Mesturas e substancias puras.

2ª AVALIACIÓN

 Temas:    5.  A parte gasosa da Terra.     6.  A parte líquida da Terra.    7.   A parte sólida da Terra. 

 8.  A Terra un planeta habitado.     

3ª AVALIACIÓN             

Temas:    9.  Seres vivos .Os microorganismos.   10.  As plantas.    11.   Os animais.  

              12.Flora e fauna de Galicia . 

TEMA 1:  A TERRA NO UNIVERSO

1.  As distancias no Universo.

2.  O universo que coñecemos: as galaxias.

3.  O sistema solar

4.  O sistema Terra- Lúa. Movementos.

5.  O rientación de día e de noite.

TEMA 2:  PROPIEDADES DA MATERIA

1.  Propiedades da materia.

2.  A medida.

3.  Que é a masa dos corpos.

4.  O volume dos corpos.

5.  A densidade.

6.  Medida do volume dun corpo irregular 

 TEMA 3:  OS ESTADOS  DA MATERIA

1.  Os tres estados da materia.

2.  A materia formada por partículas.

3.  A teoría cinética e os estados da materia

4.  A temperatura e os estados da materia

5.  Os cambios de estado.

6.  Intrpretación de gráficas.

TEMA 4: MESTURAS  E  SUBSTANCIAS  PURAS

1.  Mesturas heteróxeneas.

2.  Mesturas homogéneas.Disolucións.

3.  Técnicas para separar mesturas.

4.  Substancias puras.

5.  Coñecemento e uso seguro e axeitado do material de laboratorio.

Tema 5:  A PARTE GASOSA DA TERRA

1.  Composición da atmosfera.

2.  Estructura da atmosfera.

3.  A atmosfera como reguladora  da temperatura.

4.  A presión atmosférica.

5.  Fenómenos atmosféricos debido ao vento.     

6.  A humidade atmosférica.

7.  Fenómenos atmosféricos debidos ao vapor de auga.

8.  A atmosfera e os seres vivos.

9.  O aire e a saúde.

10. Interpretación dun mapa meteorológico.

Tema 6:  A PARTE LÍQUIDA DA TERRA

1.  A importancia da auga para os ser vivos.

2.  O ciclo da auga.

3.   Reservas de auga doce na Terra.

4.  A auga que consumimos.

5.  O problema da contaminación.

6.  Necesidade de aforro de auga.

7.  Comprobación do consumo de auga.

Tema 7:  A PARTE SÓLIDA DA TERRA

1.  Os minerais, a sua importancia.

2.  As rochas, tipos, características e importancia.

2.  Explotación de minerais e rochas.

3.  A estructura interna da Terra.

4.   Identificación das rochas máis comúns.

TEMA  8:   A TERRA UN PLANETA HABITADO

1.  Características comúns de tódolos seres vivos.

2.  As función vitais dos seres vivos.

3.  A diversidade dos seres vivos.

4.  A biodiversidade ameazada.

5.  Manexo do microscopio óptico.

TEMA 9:    SERES VIVOS OS MICROORGANISMOS

1.  A clasificación dos seres vivos.

2.  Os cinco reinos.

3.  Reino Monera.

4.  Reino Protoctista.

5.  Reino Fungos.

6.   Uso de claves dicotomicas sinxelas.

TEMA 10 :  AS PLANTAS

1.  O reino Plantas.

2.  Clasificación das plantas.

3.  Plantas sen flores.

4.  Plantas con flores: espermatofitas. Estructura xeral das espermatofitas.

5.  Identificación das árboles do entorno.

TEMA 11:  OS ANIMAIS

1.  O reino Animal.

2.  Os invertebrados.Características dos grupos.

3.  Os vertebrados. Características dos grupos.

4.  Clasificando animaisdo entorno.

TEMA 12 :  FLORA E FAUNA DE GALICIA

1.  A flora galega, características. 

2.  A fauna galega, características.

3.  Principais endemismos animais e vexetais en Galicia.

4.  Coñecer para protexer.

CIENCIAS DA NATUREZA  2ºESO

TEMPORALIZACIÓN

1ª AVALIACIÓN

TEMAS :   1.   O mundo material .       2.  Materia e enerxía.       3.   A enerxía que nos move    4   A calor e a temperatura

2ª AVALIACIÓN

TEMAS:   5 .  O son .     6.    A luz.  7. A enerxía interna da terra           8. A enerxía interna e o relevo

3ª AVALIACIÓN

TEMAS:    9.  As funcións dos seres vivos(1)    10. As funcións dos seres vivos (2)    11 Materia e enerxía nos ecosistemas       12. A diversidade dos ecosistema

UNIDADE 1:O mundo material

- A que se chama materia

- Corpos e sistemas materiais

- Escalas de observación do mundo material

- Notación científica

UNIDADE 2: Materia e enerxía

- Ideas básicas da materia.

- A enerxía e os seus principais tipos (cinética, potencial, mecánica, térmica, eléctrica, luminosa e química).

- A conservación da enerxía nalgunhas transferencias e transformacións enerxéticas da vida diaria.

- As principais fontes de enerxía renovables e non renovables.

- Variacións de enerxía nos sistemas materiais

 UNIDADE 3: A enerxía que nos move

- As nosas fontes de enerxía    

- O consumo de enerxía en  Galicia   

- Como se produce a electricidade

- Recursos convencionais en Galicia

- Eenrxías alternativas 

UNIDADE 4: Calor e temperatura

- A enerxía térmica.

- A temperatura e a sua medida. Os termómetros. As escalas Celsius e  Kelvin.

- Calor e equilibrio térmico. Unidades da calor : Julio, caloría e kilocaloría.

- Como se transfire o calor: condución, conveción e radiación.

- Aforro e eficiencia térmica 

UNIDADE 5 e 6: Luz e son

- Conceptos básicos sobre a luz, estudiarase a propagación rectilínea e a súa velocidade segundo o medio en que se propague.

- Interacción da luz e a materia, estudiando a reflexión (espellos planos) e a refracción.

- Ideas básicas do ollo humano.

- Conceptos elementais sobre o son, estudiarase o carácter ondulatorio do son así como que a súa velocidade depende do medio en que se transmite.

- Calidades do son: intensidade, ton e timbre.

- Ideas básicas do oído humano.

UNIDADE 7 : A atmosfera e a hidrosfera

- A atmosfera: definición e estructura.

- A importancia da atmosfera.

- A atmosfera como filtro protector: o burato de ozono.

- Orixe da enerxía solar.

- Distribución da enerxía solar que chega á Terra. 

- Aproveitamento da enerxía solar.

- O efecto invernadoiro: fundamento e últimas directrices internacionais.

- O vento: orixe e medidas.

- Clases de ventos.

- A enerxía eólica.

- A hidrosfera: definición; ciclo do auga.

- Ondas, correntes e mareas: causas e efectos.

- A hidrosfera como regulador térmico.

- A enerxía mareomotriz.

UNIDADE 7 e 8: A enerxía interna da terra  e o relevo

- Axentes e procesos xeolóxicos externos: definición, diferenciación e tipos. 

- A meteorización e os seus tipos. Meteorización e formación do solo.

- Erosión, transporte e sedimentación.

- Os glaciares: definición, constitución e acción xeolóxica do xeo.

- Augas superficiais: diferenciación entre augas salvaxes, torrentes e ríos.

- Acción xeolsxica das augas salvaxes. A erosión dos barrancos: factores de que depende e tipos máis representativos.

- Acción xeolóxica dos torrentes. 

- Acción xeolóxica dos ríos. A enerxía hidráulica. 

- As augas subterráneas. Tipos de acuíferos. Acción xeolóxica. Aproveitamento. 

- Acción xeolóxica do vento.

- Acción xeolóxica do mar. Principais formas de modelado costeiro. 

UNIDADE 9

- A Terra é un planeta en continuo cambio: diferenciación entre os procesos xeolóxicos externos e internos.

- Orixe da calor interna da Terra.

- Constitución interna da Terra.

- Litosfera: definición e concepto de placa. Movemento das placas. Apertura e peche dos océanos. Desprazamento dos continentes.

- Os terremotos: orixe e consecuencias.

- Os volcáns: orixe e consecuencias. As partes dun volcán. Materiais emitidos por un volcán. Tipos de vulcanismo. 

- A enerxía xeotérmica e o seu emprego.

- A formación das rochas magmáticas. Tipos. Principais rochas magmáticas.

- Orixe e formación das rochas sedimentarias. Clasificación e exemplos. 

- Carbón e petróleo: orixe e emprego. A enerxía procedente dos combustibles fósiles.

- Formación das rochas metamórficas. Tipos.  



D) Criterios de avaliación relacionados coas competencias básicas.
CIENCIAS DA NATUREZA 1º ESO

1. Identificar a situación da Terra no universo e xustificar algúns fenómenos que derivan dos movementos

relativos entre a Terra, a Lúa e o Sol, empregando modelos para interpretalos.

Trátase de comprobar que o alumnado é quen de

situar a Terra no universo e explicar fenómenos como a duración dos anos, o día e a noite, as eclipses, as

fases da Lúa, e as estacións, baseándose na interpretación dos movementos relativos da Terra no sistema solar. Valorarase a capacidade de empregar modelos sinxelos para a interpretación dos fenómenos citados.

2. Describir cualitativamente algunhas observacións e procedementos científicos que permiten avanzar no coñecemento do noso planeta e do lugar que ocupa no Universo.

Trátase de avaliar se o alumnado identifica os principais argumentos que permiten o desenvolvemento das teorías científicas, facendo fincapé nas relacionadas co coñecemento astronómico, a súa evolución histórica

e as súas repercusións sociais. Valorarase a selección, a partir de diferentes fontes, e contraste de informacións sobre estes argumentos.

3. Identificar algunhas propiedades de diversos materiais cotiáns, como a masa, o volume, a densidade,

os estados en que se presentan, os seus cambios, e planificar e desenvolver procedementos para coñecelas.

Preténdese comprobar que o alumnado é capaz de recoñecer e medir algunhas propiedades da materia

utilizando experiencias sinxelas que lle permitan investigar as súas características e identificar os cambios

de estado que experimenta, ao mesmo tempo que se valora a planificación, a posta en práctica, o tratamento dos datos e a elaboración de conclusións.

4. Identificar algunhas propiedades de diversos materiais cotiáns, relacionándoos co uso que se fai

deles, e diferenciar mesturas de substancias puras. 

Trátase de saber se o alumnado relaciona o uso dos materiais na construción de obxectos coas súas propiedades,

e se é capaz de diferenciar as mesturas de substancias puras así como de utilizar técnicas de separación sinxelas. Valorarase a planificación, posta en práctica e comunicación das técnicas empregadas, así como a identificación das propiedades diferenciadoras.

5. Interpretar cualitativamente fenómenos atmosféricos e o ciclo da auga na natureza a partir de datos e rexistros climáticos e das propiedades da auga como substancia.

Trátase de comprobar se os estudantes son capaces de explicar, de xeito sinxelo, os factores que inflúen no tempo atmosférico. Valorarase tamén a súa capacidade para obteren datos de distintas variables meteorolóxicas utilizando instrumentos de medición que lles permitan familiarizarse con estes conceptos así como para interpretaren algúns fenómenos meteorolóxicos sinxelos e elaborar en esquemas sobre o ciclo da auga.

6. Identificar as rochas e os minerais máis frecuentes de Galicia, utilizando claves sinxelas e coñecer

algunhas aplicacións.

Preténdese que o alumnado sexa capaz de recoñecer os diferentes tipos de rochas (magmáticas, metamórficas

e sedimentarias) e minerais máis comúns en Galicia e coñeza as súas aplicacións. Valorarase, ademais, a capacidade para diferencialos a partir de observacións e comprobacións experimentais dalgunhas das

súas propiedades.

7. Valorar a importancia do sistema atmosferahidrosfera- xeosfera para o desenvolvemento da vida,

identificando as repercusións da actividade humana sobre o medio e realizando propostas e compromisos de mellora.

Trátase de avaliar se o alumnado identifica algún dos problemas ambientais, enunciando posibles consecuencias,

e se propón medidas concretas de actuación na realidade próxima que potencien a redución no consumo, a reutilización e a reciclaxe.

8. Recoñecer que os seres vivos están constituídos por células e que levan a cabo funcións vitais que os

diferencian da materia inerte.

Trátase de comprobar que o alumnado é quen de recoñecer e describir as características referentes á

organización e funcións dos seres vivos, a partir de mostras, fotografías, debuxos ou outros medios. Valorarase tamén que o alumnado sexa quen de clasificar os organismos vivos utilizando claves sinxelas e de identificar os trazos máis relevantes que os identifiquen como membros dun grupo a través da súa observación.

9. Participar activamente na construción, comunicación e utilización do coñecemento científico.

Trátase de comprobar que o alumnado se implica persoalmente na propia aprendizaxe, realizando o esforzo necesario, valorándose a reflexión sobre os propios procesos de aprendizaxe das ciencias desde a apropiación dos obxectivos ata a utilización de criterios de realización para autocorrixirse, no caso de que sexa necesario.

CIENCIAS DA NATUREZA 2º ESO

1. Identificar a presenza da enerxía nas transformacións e cambios que teñen lugar no noso contorno,

valorando a importancia para a sociedade e as repercusiónsara o ambiente de diferentes fontes de enerxía.

Preténdese avaliar se o alumnado é capaz de recoñecer a presenza da enerxía en procesos da vida cotiá, se

enumera diferentes fontes de enerxía, e se é quen de utilizar criterios para clasificalas. Valorarase se asocia a eficiencia e o aforro enerxético coa utilización responsable da enerxía cara a contribuír ao futuro sustentable.

2. Identificar situacións prácticas de equilibrio e desequilibrio enerxético e os efectos da calor sobre os

corpos.

Preténdese comprobar se o alumnado diferencia calor de temperatura na análise enerxética de situacións

prácticas sinxelas. Valorarase se sabe utilizar o termómetro, se coñece o seu fundamento e se identifica situacións de equilibrio ou desequilibrio enerxético.

3. Explicar fenómenos cotiáns referidos á transmisión da luz e do son, e reproducir experimentalmente

algúns deles.

Este criterio busca avaliar se o alumnado é capaz de utilizar as propiedades da luz para interpretar a reflexión

e a refracción da luz e describir o funcionamento dalgúns aparellos ópticos; e para o son fenómenos como o eco. Valorarase se identifica as repercusións da contaminación acústica e luminosa e formula propostas de solucisns.

4. Identificar as accións dos axentes xeolóxicos na orixe do relevo terrestre, así como no proceso de formación

das rochas magmáticas e metamórficas.

Trátase de comprobar que o alumnado ten unha concepción dinámica da natureza e que é quen de recoñecer

e interpretar no campo ou en imaxes algunhas manifestacións da dinámica interna no relevo, como a presenza de pregamentos, fallas, cordilleiras e volcáns.

Pretende tamén avaliar se o alumnado entende as transformacións que poden existir entre os distintos tipos de rochas endóxenas en función das características do ambiente xeolóxico en que se atopan.

5. Identificar os riscos asociados aos procesos xeolóxicos internos e valorar a capacidade de prevención e

predición.

Trátase de valorar se o alumnado é capaz de recoñecer e interpretar axeitadamente os principais riscos asociados aos procesos xeolóxicos internos e a súa repercusión, utilizando noticias de prensa, mapas e outras canles de información.

6. Interpretar os aspectos relacionados coas funcións vitais dos seres vivos a partir de observacións experimentais realizadas con organismos sinxelos, comprobando o efecto que teñen determinadas variables nos

procesos de nutrición, relación e reprodución.

Trátase de comprobar que o alumnado coñece as funcións vitais dos seres vivos, as diferenzas entre a nutrición de seres autótrofos e heterótrofos, as características e os tipos de reprodución, e os elementos fundamentais que interveñen na función de relación. Trátase tamén de avaliar se é quen de deseñar experiencias sinxelas para comprobar a incidencia que teñen variables como a luz, o osíxeno, a clorofila, a temperatura, etc. sobre estas funcións.

7. Identificar o medio abiótico e as comunidades dun ecosistema próximo, representar graficamente as relacións

tróficas establecidas entre os seus seres vivos e valorar a súa diversidade.

Trátase de constatar que o alumnado é quen de distinguir as partes dun ecosistema, ben nunha saída ou

cando se presenten imaxes ou esquemas. Así mesmo, haberá que comprobar que é capaz de recoñecer os elementos dun ecosistema específico, obtendo datos dalgúns compoñentes abióticos (luz, humidade, temperatura, topografía, rochas, etc.), e bióticos (animais e plantas máis abundantes); interpretar correctamente as relacións nas cadeas tróficas e valorar a diversidade do ecosistema e a importancia da súa preservación.

8. Participar de forma construtiva en situacións de comunicación relacionadas coa construción do coñecemento

científico, respectando as normas que fan posible o intercambio.

Trátase de comprobar se o alumnado é capaz de escoitar, respectar as opinións alleas, chegar a acordos, achegar opinións razoadas nos traballos en grupo, debates, exposicións...



E) Metodoloxía didáctica

PRIMEIRO ESO

Será activa e participativa. De cada unidade faremos un esquema destacando as novas palabras de vocabulario e realizaranse exercicios do libro e outras actividades como exemplos e repaso dos contidos .Na realización das actividades irase alternando o traballo persoal coas actividades en grupo.

No traballo cotiá terán unha importancia fundamental os hábitos de traballo persoal, como a orde e a claridade na realización das actividades .

De cada tema poñerase un vídeo para repasar ou motivar a explicación.

Faremos as prácticas de laboratorio propostas de cada tema

Semanalmente faremos actividades na aula de  informática

SEGUNDO ESO

Repetición de actividades que reafirmen a súa confianza no proceso de aprendizaxe. Por iso procurarase realizar unha sesión de traballo semanal no laboratorio, onde se desenvolverán en pequenos grupos distintas actividades prácticas, de non convir o transporte do material a utilizar á propia aula do curso.

A organización da clase consistirá nunha combinación de aprendizaxe por recepción e aprendizaxe por descubrimento, procurando axeitar os obxectivos á realidade grupal, tentando equilibrar o diferente ritmo persoal de aprendizaxe do alumnado. Na realización de actividades irase alternando o traballo persoal coas actividades en grupo.

No traballo cotiá terán unha importancia fundamental os hábitos de traballo persoal, como a orde e a claridade na realización das actividades que se materializará no caderno de notas do alumno, onde reseñará todas as incidencias  e resultados do seu traballo

F) Materiais e recursos didácticos. 
1. Libro de texto

Os libros de texto recomendados para o presente curso 2009/2010 son:

Ciencias da Natureza 1º ESO. Ed. Oxford

Ciencias da Natureza 2º ESO  Ed. Oxford

2. Biblioteca do Centro

3. Laboratorio de Bioloxía e Xeoloxía, xunto con todo o seu material dispoñible (coleción de minerais e rochas, microscopios,…)

4. Materiais audiovisuais:

Proxector de diapositivas

Retroproxector

Uso do vídeo, e o DVD da Aula de Usos Múltiples e do Departamento de Bioloxía e

Xeoloxía.

Colección de vídeos facilitado pola Xunta de Galicia.

Canón e pizarra dixital na Aula de Usos Múltiples.

5. Aulas de informática.

G) Procedementos e instrumentos de avaliación. 
- AVALIACIÓN INICIAL. Proba escrita e lectura dun texto, nova do xornal, resumindo dita nova.

- AVALIACIÓN CONTINUA.Rexistrando na ficha do alumnado toda a observación da actividade diaria.

   Pedirase a libreta dúas veces por trimestre.De cada tema realizarase un control.

   O alumnado que obteña insuficiente en algún control realizará actividades de reforzo.

   O alumnado que leve algunha avaliación insuficiente realizará unha PROBA FINAL.

   O alumnado que en xuño leve insuficiente realizará actividades de recuperación.

O alumnado que ten insuficiente en  Ciencias da Natureza de 1ºde ESO, serán avaliados positivamente se obteñen unha calificación como mínimo de 5 puntos na materia Ciencias da Natureza  2ºde ESO.  En caso contrario, realizarán a proba ordinaria de  maio. Combinaremos diferentes técnicas e instrumentos avaliadores co fin de obter unha información exhaustiva e o máis completa posible de todos os aspectos, elementos e factores implicados no proceso de ensino-aprendizaxe.

H) Criterios de cualificación.

CONTIDOS ACTITUDINAIS (Ata -2 puntos por avaliación) / (Ata + 0,5 cada avaliación)

- Comportamento (-0,5 cada parte de incidencias)

- Chamada de atención (-0,25)

- Interese pola asignatura  (+ /- 0,25)

- Bo comportamento (+ /- 0,25)

CONTIDOS CONCEPTUAIS E PROCEDIMENTAIS ( De +1 a -1 cada avaliación)

- Fai deberes

- Corrixe

- Trae material

- Entrega traballos

- Colabora co grupo

- Controis (De 0 a 10)

CÁLCULO DA NOTA FINAL

A suma das puntuacións dos tipos de contidos en cada avaliación.

A nota final será a nota media das notas obtidas nas tres avaliacións.

O alumnado que leve algunha avaliación insuficiente, realizará unha proba final.

O alumnado que en xuño leve insuficiente, realizará actividades de recuperación.

I) Mínimos esixibles para obter unha avaliación positiva. 
CIENCIAS DA NATUREZA 1º ESO

1. Identificar a situación da Terra no universo e justificar algúns fenómenos que derivan dos movementos relativos entre a Terra, a Lúa e o Sol, empreñando modelos para interpretalos.

Trátase de comprobar que o alumnado é quen de situar a Terra no universo e explicar fenómenos como a duración dos anos, o día e a noite, as eclipses, as fases da Lúa, e as estacións, baseándose na interpretación dos movementos relativos da Terra no sistema solar. Valorarase a capacidade de empregar modelos sinxelos para a interpretación dos fenómenos citados.

2. Describir cualitativamente algunhas observacións e procedementos científicos que permiten avanzar no coñecemento do noso planeta e do lugar que ocupa no Universo.

Trátase de avaliar se o alumnado identifica os principias argumentos que permiten o desenvolvemento das teorías científicas, facendo fincapé nas relacionadas co coñecemento astronómico, a súa evolución histórica e as súas repercusións sociais. Valorarase a selección, a partir de diferentes fontes, e contraste de informacións sobre estes argumentos.

3. Identificar algunhas propiedades de diversos materiais cotiáns, como a masa, o volume, a densidade, os estados en que se presentan, os seus cambios, e planificar e desenvolver procedementos para coñecelas.

Preténdese comprobar que o alumnado é capaz de recoñecer e medir algunhas propiedades da materia utilizando experiencias sinxelas que lle permitan investigar as súas características e identificar os cambios de estado que experimenta, ao mesmo tempo que se valora a planificación, a posta en práctica, o tratamento dos datos e a elaboración de conclusións.

4. Identificar algunhas propiedades de diversos materiais cotiáns, relacionándoos co uso que se fai deles, e diferenciar mesturas de substancias puras.

Trátase de saber se o alumnado relaciona o uso dos materiais na construción de obxectos coas súas propiedades, e se é capaz de diferenciar as mesturas de substancias puras así como de utilizar técnicas de separación sinxelas. Valorarase a planificación, posta en práctica e comunicación das técnicas empregadas, así como a identificación das propiedades diferenciadoras.

5. Interpretar cualitativamente fenómenos atmosféricos e o ciclo da auga na natureza a partir de datos e rexistros climáticos e das propiedades da auga como substancia.

Trátase de comprobar se os estudantes son capaces de explicar, de xeito sinxelo, os factores que inflúen no tempo atmosférico. Valorarase tamén a súa capacidade para obteren datos de distintas variables meteorológicas utilizando instrumentos de medición que lles permitan familiarizarse con estes conceptos así como para interpretaren algúns fenómenos meteorolóxicos sinxelos e elaborar en esquemas sobre o ciclo da auga.

6. Identificar as rochas e os minerais máis frecuentes de Galicia, utilizando claves sinxelas e coñecer algunhas aplicacións.

Preténdese que o alumnado sexa capaz de recoñecer os diferentes tipos de rochas (magmáticas, metamórficas e sedimentarias) e minerais máis comúns en Galicia e coñeza as súas aplicacións. Valorarase, ademais, a capacidade para diferencialos a partir de observacións e comprobacións experimentais dalgunhas das súas propiedades

7. Valorar a importancia do sistema atmosferahidrosfera- xeosfera para o desenvolvemento da vida, identificando as repercusións da actividade humana sobre o medio e realizando propostas e compromisos de mellora.

Trátase de avaliar se o alumnado identifica algún dos problemas ambientais, enunciando posibles consecuencias, e se propón medidas concretas de actuación na realidade próxima que potencien a redución no consumo, a reutilización e a reciclaxe.

8. Recoñecer que os seres vivos están constituídos por células e que levan a cabo funcións vitais que os diferencian da materia inerte.

Trátase de comprobar que o alumnado é quen de recoñecer e describir as características referentes á organización e funcións dos seres vivos, a partir de mostras, fotografías, debuxos ou outros medios. Valorarase tamén que o alumnado sexa quen de clasificar os organismos vivos utilizando claves sinxelas e de identificar os trazos máis relevantes que os identifiquen como membros dun grupo a través da súa observación.

9. Participar activamente na construción, comunicación e utilización do coñecemento científico.

Trátase de comprobar que o alumnado se implica persoalmente na propia aprendizaxe, realizando o esforzo necesario, valorándose a reflexión sobre os propios procesos de aprendizaxe das ciencias desde a apropiación dos obxectivos ata a utilización de criterios de realización para autocorrixirse, no caso de que sexa necesario.

CIENCIAS DA NATUREZA 2º ESO

- Identificar e de describir, as funciós vitais, nutrición, relación e reproducción .

- Identifica-las transformacións de enerxía para explicar algúns fenómenos naturais e cotiáns que acontecen ó noso redor, e aplicar de forma adecuada o principio de conservación da enerxía, así como a súa degradación.

- Identificar distintas formas de enerxía (cinética e potencial de distintos tipos).

- Describi-las fontes de enerxía e critica-lo seu malgasto. Concepto de desenvolvemento sostible.

- Describir algúns cambios que se producen nos sistemas materiais (movemento, deformacións, cambios de estado e de orde interna), analizar algunhas das súas causas (actuación de forzas, calor, etc.), e aplicar estes conceptos xerais ó estudio de sinxelos fenómenos cotiáns.

- Defini-lo concepto de peso como unha forza e diferenciar con exactitude entre os conceptos de enerxía cinética e potencial e entre os de calor e temperatura, así como explicar efectos simples sobre os obxectos.

- Explicar fenómenos sinxelos referidos á transmisión da luz e do son, e analiza-las súas características. Localizar e describi-la estructura e o funcionamento dos órganos que os detectan•


 - Describi-las características básicas dos procesos químicos e relaciona-la conservación da masa e o intercambio enerxético co contorno como as características máis destacadas  destes procesos.

- Describi-la composición e estructura da atmosfera, sinala-lo papel desempeñado por cada capa para filtra-la radiación solar e regula-lo clima e explica-la incidencia da capa de ozono sobre a superficie do planeta.

- Relaciona-la desigual distribución da enerxía solar na superficie do planeta coa orixe dos axentes xeolóxicos externos, explica-las consecuencias destes no modelado do relevo terrestre e na formación das rochas sedimentarias.

- Identificar, clasificar e describi-los tipos de rochas.

-  Valora-las vantaxes e inconvenientes de que sexan as fontes enerxéticas non renovables máis usadas.

- Analiza-la incidencia dalgunhas actuacións individuais e sociais sobre o medio, especialmente o aire e a auga, sinala-las súas causas e efectos e propoñer medidas para evita-los danos.

- Relaciona-lo vulcanismo, os terremotos, a formación de relevo e a xénese das rochas metamórficas e magmáticas coa enerxía interna do planeta, e chegar a situar nun mapa as zonas onde as manifestacións son máis intensas e frecuentes. Indica-los principais riscos ós que están sometidas e sinalar normas para diminuí-los seus efectos.

- Defini-los conceptos de nutrición celular e respiración aplicando os coñecementos sobre  a obtención de enerxía.

- Deseñar e realizar experiencias con plantas e animais de fácil manexo para determina-la incidencia dalgunhas variables que interveñen nos procesos de fotosíntese e respiración,  

 - Achegar datos que amosen a grande importancia de ámbolos procesos para a vida.

- Diferencia-los mecanismos que teñen que utiliza-los seres pluricelulares para realiza-las súas funcións, e distinguir entre os procesos que producen enerxía e os que a consomen, e diferenciar entre nutrición autótrofa e heterótrofa e entre reproducción animal e vexetal.

- Diferenciar entre os conceptos de biosfera e ecosfera e explicar, mediante exemplos sinxelos, o fluxo de enerxía nos ecosistemas.

- Aprender a caracterizar un ecosistema, recoñecendo os seus distintos compoñentes e interpretando algunhas relacións existentes entre eles e a súa repercusión na variabilidade do mesmo.

- Valora-la importancia da conservación dos ecosistemas que constitúen o patrimonio natural e da conservación da Natureza.  

J) Medidas de atención á diversidade.
Tan pronto como se detecten dificultades de aprendizaxe ou se advertise ben de forma xeral ou particular que o alumnado ou un grupo non progresa adecuadamente adoptarase por parte do profesorado medidas de ampliación, enriquecemento, reforzo ou de adaptación orientadas á mellora do proceso de aprendizaxe e a adquisición das aprendizaxes imprescindibles para continuar o proceso educativo do alumnado e a unha mellor adecuación da práctica docente.
K) Programa de reforzo para a recuperación das materias pendentes de cursos anteriores. 
CIENCIAS DA NATUREZA 1º E 2º ESO

Os alumnos/as que suspendan algunha avaliación realizarán actividades de recuperación propostas polo profesor.

Os alumnos que cursan 2º ESO coas Ciencias Naturais suspensas de 1º ESO, cosideranse aprobados se superan os contidos mínimos de 2º ESO. No caso contrario terán que realizar unha proba a final de curso.

Os alumnos que cursan 3º ESO e teñen suspensas as Ciencias Naturais de 2º ESO, cosideraranse aprobados se superan os contidos mínimos de 3º ESO na materia de Bioloxía e Xeoloxía. No caso contrario terán que facer unha proba a final de curso.

Os alumnos que teñañn algunha avaliación suspensa realizarán traballos de reforzo resúmenes,esquemas,.. propostos polo profesor.

L) Actividades complementarias e extraescolares.
O seu desenvolvemento depende de moitos factores coma horario dos profesores e dos alumn@s, exposicións organizadas e datas das mesmas, épocas de avaliación e pequenos imprevistos que poidan xurdir.

Así, tense programado as seguintes actividades

CIENCIAS DA NATUREZA 1ºESO 

Data:  finais 1º avaliación ou inicio da 2ª avaliación

1.- Recorrido pola Lagoa da Frouxeira, para observar, e recoller datos, follas e medir, rexistrando as temperaturas  do medio físico, aire, auga e area, flora e fauna ( aves principalmente) e as adaptacións máis importantes.

- Orientación solar e comprobación có compás.

- Uso de guías, lupas, prismáticos, mapas, termómetros, cámaras de fotos e vídeo, folletos carteis e fichas.

- Necesidade da nomenclatura científica e anotar algún nome de ser vivo observado

- Recollen mostras de auga en diferentes puntos, etiquetando envases de auga de río, lago, canle, mar, comprobar que teñen distinta densidade e deixando evaporar, predecindo o resultado que logo comprobarán.

- Mapas de Google Earth

Data: A proposta co departamento de EF.

- Encoro das Forcadas: vela. recoller follas, auga e datos de temperatura ,vento  e demais fenómenos atmosféricos. Orientación solar e comprobación có compás.

 Data: Xuño

 Itinerario polas praias de Pantín e Baleo. Orientación, recollida de datos meteorolóxicos,  comparandoos cos datos dos medios de comunicación (xornal A Voz de Galicia). 

Observación de cantís dunas e fraga.

Fotografía ou vídeos para traballo de presentación sobre o noso entorno

Conmemoracións: 
Día Mundial das Aves   3-10-10
Día do mediambiente ó  6-6-2011
Exposiciós de froitas e cogumelos  nas semanas do outono próximas ao magosto.
CIENCIAS DA NATUREZA 2º ESO

 Visita á Central térmica de Endesa nas Pontes

e Visita á Planta de reciclado Sogarisa en Somozas



M) Accións previstas de acordo co proxecto lector.

CIENCIAS DA NATUREZA 1º E 2º ESO

Participación no programa escolar :Prensa-escola da Voz de Galicia.

Quince minutos semanais.

Buscar e ler noticias relacionadas cos temas de CN. Buscar vocabulario novo e incorporalo na libreta. Suliñar o máis importante. Explicación oral sinxela da noticia usando o novo vocabulario.

Expresar a sua opinión e valoración.

Expoñer as noticias no cortizo clasificándos por contidos.

Pegar na libreta algunha noticia relacionada co tema dado, Explicando a noticia e a sua opinión.

N) Accións previstas de acordo co plan de integración das TICs. 

CIENCIAS DA NATUREZA 1º E 2º ESO

- 1 sesión semanal de traballo na aula de informática con 1º ESO.

- 1 sesión semanal ou quincenal alternando coa sesión de laboratorio, en 2º ESO se é posible.

- Actividades do proyecto Biosfera e do traballo sobre a Lagoa da Frouxeira, facendo as actividades propostas co progfama LIM

- Páxinas web da SOCIEDADE ESPAÑOLA DE ORNITOLOXÍA e da SOCIEDADE GALEGA DE ORNITOLOXÍA de ornitoloxía , xogos de recoñecemento de aves .

Guías dixitais de aves e árbores 

PresentaciónS sobre meteoroloxía e ciclo da auga facendo as actividades propostas. 

Recoller datos da Lúa, mareas, Sol, temperaturas máximas  e mínimas, temperatura  media, vento, pluviosidade, presión, estado do mar….. da páxina de meteoroloxía da USC e de Astronomía.

Observaciós do ceo para recoñecer a simple vista, planetas e constelación máis destacadas

Fotografías do sol no orto e no ocaso nos equinocios e solsticios das fases da Lúa  constelacións, planeta.

Fotos de fenómenos meteorolóxicos e instrumentos de medida de mareas vivas  e  mortas preamar e baixamar. relacionándoas coa fase luar.

Facer gráficos de temperaturas con departamento de matemáticas, plástica tecnoloxía ou sociais.

Buscar información actual interesante e contrastala.

Buscar palabras descoñecidas anotándoas nunha carpeta.

En 2º ESO ademáis traballaremos coa páxina web ree.es para analizar datos recoller información e se e posible elaborar  táboas de datos e facer gráficas de diferentes tipos na folla de cálculo pedindo colaboración co departamento de tecnoloxía e matemáticas.

Facer presentacións e esquemas  sobre as fontes de enerxía. 

Facer esquema presentación dos tipos de rochas, formación, características, exemplos e ciclos.

Facer presentación sobre formación do relevo do noso entorno.

 Actividades do proyecto Biosfera e do traballo sobre a Lagoa da Frouxeira, facendo as actividades propostas co programa LIM

Presentacións sobre un ecosistema .

Buscar palabras descoñecidas anotándoas nunha carpeta

Buscar información actual interesante e contrastarlas.

Gardar as presentacións elaboradas  no blog de prensa escola.

Ademais traballarase coas seguintes páxinas web:

http://www.astrored.org/

http://earth.google.es/

O) Criterios para avaliar a propia programación.
- Ao longo do curso farase periódicamente un seguimento do cumplimento da programación didáctica.

- Mensualmente rexistrarase  nas actas do departamento e analizaranse os resultados das diferente probas realizadas polos alumnos. 

- Asimesmo, ao finalizar  o programa, a criterio do profesor, entregaráselles unha enquisa aos alumnos para comprobar o grao de satisfación ca materia. Ditos resultados quedarán reflexados na memoria final do departamento  



































